
FUXAN OS VENTOS

Formado a principios dos anos setenta, Fuxan os Ventos
déuse a conecer discograficamente en 1976 cunha cantiga do
mesmo titulo con ritmos autéctonos e protagonizou durante
varios anos o primeiro plano da actualidade musical do pais. E
importante non esquecer este ano, 1976, porque algo vai cam-
biar no mundo da musica galega coa apariciéon do primeiro disco
do grupo musico-vocal lucense. O propio colectivo, por certo, xa
deixa ben sentado na tapa do seu primeiro “elepé” cales son os
Vieiros que queren percorrer.

“Cando a cancién —sublifian— é unha necesidade vital, unha
expresién mais do xeito de vivir cotian, cando a cancion signifi-
ca compartir magoas, ledicias, traballo, loita... Cando unha

comunidade sinte todo esto, estamos diante do producto cultu-
ral dun pobo. Outro xeito de canciéon é unha cancién morta,
adormecedora e alleante”.

Nesta primeira mensaxe, Fuxan os Ventos critica duramen-
te 6s que fan “musica comercial”. E di o seguinte: “A musica gale-
ga estivo adormecida, estivo atada e calada por voces alleas que
“berraban” mais. Somentes algunhas corais se adicaban a facer
musica que a meirande parte das veces era un “luxo” para os
entendidos en polifonia. Mis tarde, xurdiron os aproveitados de
sempre que viron que o feito de cantar en galego poderia ser un
negocio rentable e lucrativo e, sen ningin compromiso coa rea-
lidade, utilizaron o idioma galego para facer unha musica
somentes comercial”.

Sobre 0 seu pr#meiro disco, que, por certo, foi moi comer-
cial, como tédolos demais do grupo, Fuxan os Ventos di que
“este feixe de canciéns non quer ser mdis que o recordo e a dig-
nificacién dunha cancion popular de hai anos xa, e un boceto de
cancion galega de hoxe, que partindo de formas musicais gale-
gas, non adormeza, senon que formule a realidade dunha Galicia
viva, que por viva canta, pretendendo polo tanto ser o reflexo
dun pobo que vive uns problemas nun intre crucial definitivo da
stia historia”.

Repasar hoxe os textos deste grupo, e tamén os dos demais,
por suposto, serven para ilustrar o que foron as inquedanzas e as
contradicciéns daquel momento historico. Neles hai auténticas
crénicas “dun tempo e dun pafs”, como diria Raimon, feitas
desde unha posicion que naqueles momentos tifia un grande
atractivo para un sector da mocidade galega.

Por iso mesmo, habia dubidas sobre se o grupo seria capaz
de adaptarse 4 nova situacion que empezou a vivi-lo pais, sen

censura, con democracia, en liberdade, cando xa non habia que
falar en clave nin levar certos problemas ¢ escenario, senén 6
Parlamento, que antes non habia, e, certamente, soubo situarse
no novo contexto, ainda que lle custou unha grave escision, que
deu orixe 4 creacién doutro conxunto musical importante, A
Quenlla, liderado polos ilustres Mini e Mero, o primeiro voz
solista dos temas mais exitosos do grupo que o cura Xesus Mato
auspiciara en Lugo.

